
7.PRAKTIKA
	

Zer da baldintza eta zeintzuk dira bere funtsezko bi ukanbeharrak?
	Kontratuaren erregelak osatzen dituzten hitzarmen edo klausula da baldintza. Gertaera ez ziurra da, hura gertatzearen menpe daudelako obligazioaren efektuak eta subjektuak bere borondate deklarazioari jarritako muga da, zeinaren arabera mendekotasun hura ezartzen den.

	“Salneurria ordainduko du zordunak adin nagusitasuna lortzen duenean”: zer da epea ala baldintza?
	Baldintza da hori gertatuko dela ziurra ez delako. Izan ere, adin nagusitasunera heldu baino lehen hil daiteke zorduna.

	“Zordunak salneurria ordainduko du  ezkontzen denean”: zer da epea ala baldintza?
	Aurreko kasuan eta arrazoiengandik, baldintza da.

	
Zeintzuk dira ez-berezko baldintzak?
	Halabeharrezko edo ezinezko baldintzak, baldintza ez-moralak edo legez kontrakoak (KZ 792 eta 1116) eta oraingo edo iraganeko baldintzak dira ez-berezko baldintzak.

	Etete baldintzaren adibidea
	Hartzekoduna adin nagusikoa izan arte ez da salerosketa kontratua exekutatuko.

	Baldintza suntsiarazlearen adibidea
	Seme-alabak izaten baditut saldutako etxea bueltatuko didazu. 

	Baldintza positiboaren adibidea
	Ikasgaia gainditzen baduzu, dohaintzan autoa emango dizut.

	
Baldintza negatiboaren adibidea
	Ikasgaia gainditu ezean, ez dizut autoa dohaintzan emango (negatiboa eta suntsiarazlea).

	Baldintza ustekabekoaren adibidea
	Loteria tokatzen bazait, errentamendu kontratua ez da gehiago luzatuko.

	Baldintza aukerazkoaren adibideak: hutsa eta soila
	- Hutsa: nahi badut oparituko dizut etxea.
- Soila: beste herri batera joaten banaiz etxea salduko dizut.

	
Baldintza mistoaren adibidea
	Etxea saldu nahi dizut, baina salduko dizut nire seme-alabek etxe hobeago bat erosten badute.

	Etete baldintzaren kasuan, condicio pendet fasean, nor babesten du batez ere ordenamenduak? Alderdiek euren posizio juridikoak eskualdatu ditzakete? Zergatik?
	Condicio pendet fasean ordenamenduak hartzekoduna babesten du batez ere, bere eskubidea babesteko, hainbat ekimen egiteko baimena ematen diolako.

Bai, hartzekodunak bere balizko eskubidea eta zordunak bere titulartasuna besterendu dezakete. 

	Aurreko hipotesian, gauzak denborarekin edo naturagatik hobekuntzak jasan baditu, noretzat dira?

Aurreko hipotesian, noretzat dira fruituak eta interesak?
	Hobekuntzak: Gauza bere izaeraz, hau da, zordunak gasturik egin gabe, hobetzen bada, hartzekodunaren alde izango dira hobekuntzak. Zordunaren kontrua egin badira, zordunak gozamenduari emandako eskubidea izango du soilik (hobekuntza kentzeko eskubidea eta hobekuntzan kalte edo narriaduren konpentsazio eskubidea). (KZ 1122.5 eta 1122.6).

Fruitu eta interesak: Obligazioak interesdunei elkarrekiko prestazioak ezartzen badizkie, fruitu eta interesak batzuk besteekin konpentsatutzat joko dira. Obligazioa aldebakarrekoa bada, zordunak jasotako interes eta fruituak bereganatuko ditu, obligazioa sortu zuzenaren borondatea ez bada behintzat bestelakoa. (KZ 1120)

	

Aurreko hipotesian, gauzak denborarekin edo naturagatik narriadurak jasan baditu, norentzat dira?
	Narriadurak eta balio-urritzea: gauza zordunaren errurik gabe narriatu bada, hartzekodunaren kontura izango da eta horrek gauza dagoen egoeran jaso beharko du. Baina zordunaren erruz narriatuz gero, hartzekodunak aukeratu dezake ematea galdatzea edo obligazioa suntsiaraztea, kalte galeren ordainketarekin. (KZ 1122.3 eta 1122.4)

	
Baldintza suntsiarazlearen ziurgabetasun fasean, legegileak nor babesten du, batez ere? Zergatik?
	Hartzekoduna babesten du batez ere, suntsiarazte-baldintza etenda dagoela, obligazioa betetzen duenak duen eskubidea ez zapuzteko gertakari suntsiarazlea gertatzen bada, egokiak jotzen dituen akzioak egikari ditzakelako.

	
Zeintzuk dira borondate nagusia eta borondate osagarria kasu hauetan?
	Borondate nagusia izango da suntsiarazle baldintza eman baino lehenago egongo dena (adibidez, hartzekoduna gauzaren titular bihurtuko da). Eta osagarria, baldintza suntsiarazlea ematen denean egongo dena (adibidez, nahiz eta gauzaren titular bihurtu, hura bueltatu beharko du).

	


Zein motatako negozioetan dauka moduak bere zentzua? Zergatik?
	Dohaintzan, jarauspenean eta legatuan. Xedatzaileak zenbait ondasun ematean datzalako hirugarren bati doan eta modu garbian, baina deklarazio berri baten bidez: ondasunak jaso dituena zerbaitera behartzen du. Hala nola, ondasunak modu jakin batean erabiltzeko obligazioa edota hirugarren baten alde prestazio zehatz bat egiteko obligazioa.

	
Zein da moduaren eta kontraprestazioaren arteko ezberdintasuna?

	Xedatzaileak ez duela prestaziorik lortzen obligazio modaletan, hau da, dohain da baina baldintza batzuekin. Kontraprestazioan aldiz, xedatzaileak irabazi bat edo prestazio bat lortzen du. 

	

Zein da ez-betetzearen zigorra?
	Dohaintza emaileak errebokazioa eskatu dezake eta hartzaileak ondasuna itzuli beharko dio. Auzitegiak benetako ez betetzea egon dela erabakitzen badu, suntsitzea aginduko du atzeraeraginarekin.

	Modua duen obligazioa eta mantenu kontratuaren arteko ezberditasunak
	




